
ACCESSIO SVBITARIA.

Supremam huic volumini edendo manum adhibuisse putaveram , cum ecce
insperatus , quamvis exoptatissimus adferretur nuntius Turicensis , exempla , de
quibus Indio, bibliogr . Hutt . num. XIX. XXIIII . 5. XXXVII. A. aliisque loéis in oc-
culto iacere deperditave esse segre scripsi, iam felici cura bibliothecse Turicensis
prsefecti v. el. Horneri reperta esse. qui vir humanissimus a me rogatus , qua est
liberalitate , inventum thesaurum meis usibus permisit . At, nt nihil est ab omni
parte beatum , quamvis avidis oculis perlustrarem fere trementibus manibus vo-
lutatum libellorum acervum , is non continebat id exemplum Triumpbi , de quo
Hutt . opp. I . p. 236. et III . p. 415. dixi Huttenum Münchio teste , sed parum fide
digno, sua manu pro deleto nomine ‘Eleutherio Byzeno’ adscripsisse ‘Ulrich Hut-
ten autore ’; verum in duobus certe Triumphi exemplis (Indic . bibliogr . Hutt.
n. XVI. 2.), quse Turicensis bibliotheca mine in promptu habet , eiuscemodi nihil
adscriptum esse nuntiatum est. Ne vero ingrati animi accusemur, ab interitu
vindicata exemplaria supra indicata tria cum editione nostra diligenter compa-
ravimus , eaque quse Münchium, incredibilis et neglegentise et protervse iactan-
tise hominem, olim sequi coacti aut omisimus aut parum recte adnotavimus, nunc
addemus. Ubi | post aut ante litteras ab Hutteno adscriptas posuimus, significa-
tur marginem cultro abscissum quse nunc desiderantur , olim continuisse . In col-
lectionis Steckelbergianse quse vocatur exemplo (Indic . bibliogr . Hutt . num. XXIIII.
1.), quod Turicensis bibliothecse est, multis locis, non ómnibus, recentior manus,
quse tamen ipsa quoque sseculi XVI. est , verba Hutteni manu olim scripta sed
infelici cultro abscissa iuxta superstites Huttenianas litteras renovavit , ita ta¬
men ut non raro nonnullse syllabse litterseve nunc et ab Hutteni et a recentiore
manu scriptse extent.

